
Republika e Kosovës                                                                     Komuna e  Vitisë 

Republika Kosova                                                                Opstina Vitina 

Republic of Kosovo                                                                Municipality of Viti/na 

 

P R O C E S V E R B A L 
I MBLEDHJES SË TRETË TË RREGULLT TË KUVENDIT TË KOMUNËS SË VITISË 

     Mbledhjen e ftoi dhe e kryesoi, z.Bekim Azizi, kryesues i Kuvendit të Komunës së Vitisë. Mbledhja është 

mbajtur më 27.03.2025 (e enjte) në shtëpinë e kulturës “Gursel e Bajram Sylejmani”, duke filluar me punë në 
ora 10 h. Në mbledhje morën pjesë kryesuesi i Kuvendit, z.Bekim Azizi, nënkryetari i komunës, z.Hasan Aliu si 

dhe këshilltarët e Kuvendit, si: z.Ramadan Deliu, znj.Valentina Mehmeti, z.Zejnepe Osmani, z.Ali Bajrami, 

z.Sokol Hyseni, z.Ilir Zuka, z.Ekrem Ymeri, z.Arbnora Hajredini, znj.Marigona Avdiu, z.Sokol Shaqiri, z.Basri 

Sylejmani, z.Jakup Demiri, znj.Liridona Bislimi, z.Sejdi Emini, z.Nexhat Halili, z.Remzi Salihu, znj.Lindita 

Demelezi, znj.Majlinda Shabani, z.Durim Sylejmani, z.Musli Neziri, znj.Vilsona Maliqi-Salihu, z.Reshat Azizi, 

z.Taulant Haxhiu, znj.Anisë Zejnullahu, ndërsa mungoi, z.Veton Ramadani, znj.Zyrafete Rama. Në mbledhje 

morën pjesë edhe drejtorët e drejtorive, zyrat e kryetarit, mediat elektronike dhe të tjerë. Pasi u konstatua se 

prezent janë 25 anëtarë të KK-së, kryesuesi i Kuvendit e shpalli të hapur mbledhjen. 

     Kryesuesi, z.Bekim Azizi: Mirëdita dhe mirë se keni ardhur në seancën e tretë të rregullt të Kuvendit 

Komunal të Vitisë! Gjatë kësaj periudhe kohore janë kthyer të gjitha aktet e ligjshmërisë, që janë në rregull. Këto 

ditë kemi pas dhe agjendat e organizmit të Flakadanit të Karadakut, gjë që ju falenderoj të gjithëve për 

angazhimin, për pjesëmarrjen dhe ndihmën që është bërë gjatë këtyre tri ditëve. Para se të hymë në rend të ditës 

kemi pjesën për pyetje dhe përgjigjje, por para se të ja jap fjalën ja kisha dhanë fjalën drejtoreshës për shëndetësi 

dhe mirqenie sociale. 

     znj.Merrushe Ahmeti, drejtoreshë: Përshendetje për të gjithë të pranishmit! Me shumë padurim e kam pritë 

këtë seancë me sqaru raportin tim në raport me Karitas-Kosova. Ditëve të fundit kam dëgju zëra që kinse 

neglizhenca ime ka shkaktuar mos pagesat për puntorët e Caritasit për muajin mars. Po ashtu kam pranu 

telefonata ku më është kërku përgjegjësi pse unë kam largu njerëz nga puna. Kjo ka qenë diçka shumë 

shqetësuese për mua, për arsye se është diçka e krijuar prej hiqi. Edhe një çështje që nuk kam aspak frikë me 

folë është e vërteta për mua. E vërteta është akti më i lartë që mund ta ketë një njeri. E vetmja frikë e imja është 

që me u fsheh prapa të vërtetës, dhe me qendru e heshtur. Unë nuk kam lind për me qenë servile. Edhe asnjëhere 

nuk ja lejoj vetes me ra në atë pozicion. Kontrata e Caritasit është kontrat që është e nënshkrua mes Komunës së 

Vitisë dhe operatorit ekonomik, që në këtë rast është Caritas-Kosova, mirëpo mundet me qenë dhe operator tjetër 

ekonomik, dhe si e tillë unë thjeshtë jam autorizuese e buxhetit, dhe si çështje kalon vetëm në aspekt procedurial 

dhe neglizhenca jeme asnjëherë nuk ka shkaktuar përgjatë këtyre viteve që mbesin punëtorët pa rroga. Vetëm se 

unë nuk kam qenë e rregullt. Këtë e dëshmojnë më së miri dhe zyrtarët financiar me të cilët unë punoj janë të 

gjitha faktet faktike me dokumenta. Kërkesa për shpalljen e tenderit është paraqitur nga QKMF me vonesë. Ajo 

është paraqitur me datën 5 shkurt. Janë dokumente faktike. Nga ana ime është nenshkuar me 6 shkurt, diferenca 

prej 24 orëve nuk përcakton ose se ka pengu aspak procesin. Këtë e dëshmon çdo zyrtar në qfotë se e dëshmon 

të kundërtën. Unë jam e gatshme me ndjek dhe rrugën ligjore, se janë çështje shumë faktike dhe reale dhe nuk 

lejoj gjëra thash e theme dhe shpifje, se shpifja inicon procedura morale, etike, sociale, dhe unë një çështje të 

tillë nuk ja lejoj vetes dhe nuk ja lejoj punës sime. Puna ime nuk është e bazume në këto qasje, puna ime është e 

bazuar në ndershmëri dhe vërtetësi. Një çështje tjetër që më ka shqetësu shumë, është fakti që stafi duhet me 

kërku falje. Pse me kërku stafi falje veç se mendojnë ndryshe. Realisht ata janë persona që kanë emër, kanë 

mbiemër, tituj, profesion, përovojë pune, veç pse mendojnë ndryshe. Realisht ne duhet me fol për ta me ja 

rregullu standarin, mirëqenien e tyre për kujdestarinë, për punën gjatë festave, dhe jo me kërku falje institucionet 

komunale pse jan ndryshe, pse mendojnë ndryshe. Realisht shumë e turpshme, shumë e pavend. Unë jam ndjerë 

jashtëzakonisht e shqetësume për të gjitha këto gjëra që kanë ndodhë, dhe të themë të drejten nuk gjejë në fjalorin 

tim, ndoshta fjalori imë i varfër me përshku krejt këtë zhgënjim emocional, këtë dobësi kaq të madhe. Kohëve 

të fundit më ka frymzu dhe kurr më shumë nuk e kam ndjerë një thënie të vendeve lindore, ku thotë: “djelli, hëna 

dhe e vërteta nuk mundë të fshihen gjatë”. Unë uroj që çdo herë të triumfoj e vërteta dhe unë nuk kam të bëjë 

me këtë procesin e rekruitimit, as seleksionimit të stafit, as me pjesën e neglizhimit tem. Asnjëherë nuk ka ndodh 

që stafi im të mbetet pa paga për shkakun tim. 

     z.Nexhat Halili: Përshendetje për të gjithë të pranishmit! Kërkesa ime është nga administrata e kuvendit 

komunal dhe administratori i web faqes dhe ju si kryetar i kuvendit që nga web faqja e Komunës së Vitisë të 

largohet ose të mirret dhe të korrigjohet informata e kryetarit të komunës, sepse në ueb faqe të komunës figuron 

raporti të cilin e kemi sqaru seancaen e kaluar, dhe gjithnjë shkon në web faqe i njëjti raport. Ju lutem që ky 

raport të merret të korrigjohet të rregullohet të behet raport 1 vjeçar e jo të mbeten shënimet e 6-mujorit. Kërkesën 

e dytë kam për drjetorin e financave, por drejtoresha nuk qenka këtu. Obligimet e papaguara për vitin 2024, 2 

milion e 537 mijë e 563.43 euro të paraqitura në pasqyra financiare, ka mos përputhje mes pasqyrave financiare 

dhe obligimet e specifikuara sipas fakturave, ku vlera në web faqe te faktura është 2 milion e 526 mijë e 414.32 

euro, që d.m.th i njëjti rast ka një disproporcion 11 mijë e 149.11 euro. Kërkoj nga Drejtoria e Financve dhe 

personeli financiar, që t’i bëjë këto ndyrshime dhe të bëjë harmonizimin e të gjitha dokumenteve. Nëse nuk kanë 

mundësi me i bë këto, atëhere ne të kërkojnë ndihma prej profesionistëve që i kryen këto punë. Pasqyrat 

financiare dhe obligimet e paraqitura në bazë të fakturava të paraqitura në bazë të fakturava të jenë të 

harmonizuara, të mos kenë ndryshime. 

     z.Ilir Zuka: Përshendetje për të gjithë të pranshmit! Dua t’i ngris 2 çështje. Njëra është që ka dalë dhe në 

media, dëmtimi i rrugës magjistrale Gilan-Ferizaj. Një ndër ta që jan tu pësu më së shumti jemi ne Pozherani. E 

kam ngritë disa herë këtë shqetësim, por askush nuk është marrë. Kësaj radhe lus prej Plus Televizionit në ta 

shef se në çfarë gjendje janë tu hjek bizneset nga rruga kryesore në Pozheran. Kjo firmë këtu është nga një që 

është kthyer nga shtetet e jashtme me investu në Kosovë. Ne jemi tu ja pamundësu funksionimin për shkak që 

nuk munden as veturat me u ndal nga asfalti i prishur. E dij që institucionet e Vitisë nuk kanë kompetenca shumë 

në atë rrugë, për shkak që është rrugë regjionale, mirëpo është bërë e pamundur që bizneset me funksionu në 

Pozheran. Shqetësimi tjetër është për betoninë e bërllogut te rruga “Sabit Zuka”, por fillimisht dua ta falenderoj 

drejtorinë që para disa ditëve ka ndërhyrë që të hjeket betonia e bërllogut, por dje kjo betoni është prapë në këtë 

gjendje siç e shifni në foto. Kërkoj prej “Higjienës” që në momentin që ka në Pozheran të shtrim rrjetin që të 

mos lejoj në asnjë shtëpi me u deklaru me 0 dhe nuk paguj, se nuk hudhi, por ai është tu e hudh diku dhe kjo 

është gjendja. Ata qytetar në Pozharan që paguajnë më drejtohen mua. Drejtor është mirë që të mbahet një takim 

me “Ekohigjienën”, se e dijë që në Pozheran shumë shtëpia ishin hjek prej sistemit tu thanë që nuk hudhi. 

     z.Jakup Demiri: Përshendejte për të gjithë të pranishmit! Dua të lidhem pak me këtë problematikën e 

kontratës së komunës me Karitasin. Në ecuri prej se është lidhë kjo kontratë është një kontratë mes Karitasit dhe 

Komunës së Vitisë, pikërisht për rehabilitimin e militantëve dhe për shfrytëzim elektoral politik LDK e ka bërë 

këtë në vazhdimsi. Kurrë nuk kemi mujtë me pa kontratën, e kemi kërku këtu çdo herë. Po e pyes drejtoreshën: 

a ke mujtë me pa naj herë atë kontrat? Se është sekret shtetëror, d.m.th edhe ty të paska marrë në pyetje, se gjysen 

e punëtorëve, unë kam pas telefonata, i kam taku dhe e di se çfarë presioni ju kanë bërë, i kanë marrë në pyetje, 

se aty ësthë edhe një zyre që i marrin në pyetje punëtorët, se aty figuron edhe shërbimi informativ i partisë së 

Lidhjes Demokratike dhe ja vesin dajën, për kanë ka votu mixha, halla etj. Këto janë gjëra të vërteta, por në 

vazhdimsi ndoshta kemi me ngritë aktakuzë ose ndonjë padi për dikënd për këto punë që i bëni. Shfrytëzojnë 

paren e shtetit, keqpërdorin njerëz, marrin pozita, e kjo është kontratë me Karitasin. Në vazhdimsi ka ndodhë kjo 

dhe gjithë e kemi ngritë zanin dhe shohim tash. Kjo është më e keqja, se qytetarin e maltretojnë, e shkon e manë 

qaty një farë pune. Qetash po të kthehem në kontrat mbi vepër. Po jo, se nuk mundesh se nuk bënë. Drejtoreshë: 

a ke mujtë me pa atë kontratë? Me qenë unë në vend tanin nuk e mbaj kur një kontratë që flitet për gjithë ato 

pare, gjithë ata punëtorë, nuk e shof me sy, nuk e mbaj, ja kam thanë edhe drejtorëve më herët që kanë qenë dhe 

ty po ta themë të njëjtin sen. Xhelali qenka këtu dhe është përgjegjës për ndriçim. Në Smirë prapë është ndriçimi 

i ndezur dhe këtu muaj sikur 30 muaj e më shumë që është ndezur ditën. Mirë është me rregullu ose me adresu 

këtë problem, se ja kanë nis edhe hajgare me u bë me këtë punë. Për këtë është dashtë të mbahet dhe një 

konferencë për shtyp, me tregu që nuk është problem i jonë, është i policisë apo i kujtë tjetër, dhe kush po e 

shkakton. 

     z.Basri Sylejmani: Dua ta kundërshtoj shefin e grupit parlamentar, i cili se veç LDK me bë diçka këta janë 

meniherë hasret se bëri diçka. Drejtoresha e tregoj të veten, as nuk e shtoj në asnjërën anë, tregoj të vërteten e ju 

menier me reagu se u bë diçka. Po ju jeni tu vjedh sa jeni tu mujtë atje. Ndërsa për bërllogje, shko në shumë 

fshatra që janë në Viti ke bërllogje. Po unë po themë me pru vendim ne me i shti krejt njerëzit në pagesa. Unë e 

di që në fshatin temë mbi 50% janë pa hy në sistem të pagesave. Ata që nuk janë në sistem e qetë bërllogun në 

mes të fshatit. Ne jemi për me bë krejt njëjtë. 

     Kryesuesi, z.Bekim Azizi: Çështja e pagesës me kapacitetet që i ka kompania i shtinë në sistem, se ka kërkesa 

dhe prej lagjeve me hy, mirëpo nuk kanë hi për aryse të tyre. D.m.th një pjesë e tyre nuk jan në listë të pagesave 

dhe ata janë pjesa që na qesin probleme çdo vend. 

     z.Musli Neziri: Përshendetje për të gjithë të pranishmit! Pyetja parë është për drejtorin e inspeksionit rreth 

vendosjes së shenjave të komunikacionit në disa rrugë të qytetit të Komunës së Vitisë. E dimë që edhe më herët 

kam folë për këtë temë, e dimë që mungesa e drejtorit ka shkaktu vonesa, mirëpo nuk e di sa e dinë Drejtoria e 

Inspeksionit se, në disa rrugë të qytetit zhvillohet një shpejtësi kogjo e madhe. Aty ka banorë dhe jam konsultu 

me policinë, kam kërku që me dalë me shqiptu gjoba. Policia pyetjen e parë që ma kanë bërë: a ka shenja të 

komunikacionit në atë rrugë? Dhe aty shenja nuk ka. Kanë thanë se, edhe pse është zonë e banushme, deri në 80 

orë kanë të drejtë me vozitë, ndërsa aty lejohet 30 pa shenj të komunikacionit. Prandaj po kërkoj që shenjat e 

komunikacionit të vendosen në rrugë ku ka mungesë dhe të ju lejohet policia të kryen punën e tyre, për arsye se, 

po të ndodh ndonjë fatkeqësi, mos të jemi të gjithë të vonuar. Aty ka lëvizje të fëmijëve që shkojnë në shkollë. 

Trotuari është mungesë, prandaj është e udhës dhe urgjente që të vendosen së paku shenjat e komunikacionit. 

Meqenëse po hymë në muajin prill dhe do ta kemi tarifën e parë të tatimit në pronë, pagesën ku do të paguajnë 

qytetarët e Komunës së Vitisë, dua ta di si qëndron pagesa për këtë vit. A do të jetë sipas tarifave të vjetra apo 

sipas ngritjes, apo vitin e kalum që ka qenë që ne si kvuend kemi marrë një vendim që të falen 50 euro për secilin 

qytetar, për arsye se e dimë që vitin e kalur në momente të fundit kemi mbajtë një seancë që të falen 50 euro në 

pronë. 

     z.Reshat Azizi: Para 2 viteve kam bërë një kërkesë. Është një lagje në Kabash që kurr drita nuk ka pas, dhe 

përherë ankohen pse. Rruga “Rrustem Kabashi” dhe rruga tjetër “7 Marsi”, që 4 muaj i kanë dritat e fikta dhe 

ata ankohen. Kam dhe një kërkesë. Me 25 kishim mbledhjen e Komitetit për Komunitete. Përfaqësuesi i 

ashkalinjeve, Rifat Aniqi thotë: në lagjen tonë, në rrugën “Ibrahim Pira” është një shtëpi që 26 vite e pabanuar, 

shtëpi e një serbi, është e ndërtuar me material të dobët, me tulla të papjekura, është rrezik permanent për fëmijë, 

e na luti neve, mua dhe Vilsonen, që ta paraqesim në kuvend. A ekziston mundësi diçka me bë? Ai thotë në këtë 

fomrë: që të mos ndodhë ndonjë Gjakovë e dytë. 

     z.Taulant Haxhiu: Përshendetje për të gjithë të pranishmit! Nënkryetar, çfarë është lidhë me një kompani 

farmaceotike “Kosova Med”, si ka mundësi që përmes një kompanie farmaceotike me u lidhë kontrata, ku përmes 

saj rekrutohen njerëz me punësime në administratë dhe shëndetësi, dhe unë po e shof që kompania, unë nuk e di, 

ndoshta nuk keni mujtë me Karitas me i rahatu ju njerëzit e juaj, meqë edhe 5 muaj ke zgjedhjet lokale dhe kjo 

ju vynë juve për interesa të juaj personale. Ju e dini që këtu janë më së paku 60 - 70 vetë të punësum, por kurrë 

në punë nuk vijnë. E kam fjalën me kontrata, pa kontrata qa janë, ndërsa pyetja tjetër është për drejtorin e 

inspeksionit. Unë nuk jam kundër ndërtimeve në Viti që po bahen, po ato e kanë vërshu Vitinë, por këto ndërtime 

a janë ka e pyesin dikë, a janë tu marrë leje, a janë ka ndërtojnë si po dojnë 5+3, 8+4. Vitia nuk e di çfarë rendi 

të ndërtimit ka, përditë prishet ndreqet, kushdo çka do bënë në Viti. Nuk jam kundër ndërtimeve, jam pro 

ndërtimeve dhe investimeve që të bëhet Vitia sa më e bukur, por janë do rende në shtëpi, dhe është kogjo e 

rëndësishme kjo. Respekt për ata investues që investojnë për Vitinë më të bukur, por: a kanë leje këto ndërtime? 

A ka zot shtëpie këtu a jo? 

     znj.Majlinda Shabani: Përshendejte për të gjithë të pranishmit! Nënkryetar, a mund ta sqarosh punën e 3-

milionshit që ke këto ditë lajm dhe punën e nënshkrimit se si ka shku. Dhe dua ta di gjendjen e trafikut në 

Komunën e Vitisë brenda qytetit, përpos që e përmendi kolegu që mungon siguria, d.m.th në qytet, dhe që 

komuna për 12 vjet qeverisje ka dështu në këtë çështje, e kemi pa që pas investimeve të shumta që janë bërë tash, 

investimi që është bërë më i madh zgjerimi i sheshit, prapë komuna është tu ballafaqu me një trafik, me një kaos 

brenda qytetit, dhe kur jemi me një kohë kur e dimë që nuk është vera, dhe mërgimtarët nuk kanë ardh, d.m.th 

zgjerimi i sheshit, punime të stërzgjatura, edhe prapë komuna është tu ballafaqu me një kaos, dhe dua ta pyes 

nënkryetarin: a ka ndonjë plan apo si e kanë mëndu këtë çështje? Edhe është një problematikë që është bërë 

shumë madhore dhe jemi tu e has në secilën lagje, që jam tu shku tu e përfshi dhe lagjen ka vijë, d.m.th secila 

lagje është tu ballafaqu me problemin e mbeturinave. Pyetja ime është për drejtorin: se sa banorë janë të kyqun 

në sistem të grumbullimit të mbeturinave? Dhe si drejtor: a keni bë ndonjë plan, se pse komuna ka dështu me 

zgjeru këtë rrjetin e qasjes në sistem të grumbullimit të mbeturinave? 

     z.Nexhat Halili: Rreth ndriçimit publik. Edhe unë po nderlidhem me këtë, pasi që është mbikëqyrsi këtu. Ka 

gati 1 muaj që rruga prej Sllatinës së Epërme deri në hyrjen për Trestenik nuk funksionon ndriçimi publik. Dhe 

një pyetje tjetër kam te grandi i përformances, ku jan të lidhura diku 5 kontrata me lloto. Te lloto 3, rruga “Agim 
Ramadani” në vlerë 148 mijë e 111.50 euro. Këto kontrata të grandit të përformances kanë përfundu me 

31.12.2024. Në kuadër të kësaj kontrate është lidhë edhe aneks kontrata me datë 20.11.2024, në vlerë prej 13 

mijë e 576 euro, ku në kontratë shkruan, kontratë 2-vjeçare që mund të jetë ndonjë gabim teknik, mirëpo te aneks 

kontrata, kur të shohësh brendësinë, ajo është përshkrimi krejt diçka tjetër, figuron rruga “Xhemajl Ademi”. 
Gjithkush mund të vihet në lajthitje, a është rruga “Agim Ramadani” në aneks kontratë apo është një rrugë tjetër 

që është me gjatësi 80 metra dhe 8.6 metra, që quhet “Xhemajl Ademi”. A mund të shpjegohet kjo, pse titulli të 

jetë rruga “Agim Ramadani” ndërsa brendësi rruga “Xhemajl Ademi”. 

     z.Sejdi Emini: Përshendetje për të gjithë të pranishmit! Unë dua të kyqem tek fusha e futbollit në qendër. E 

dimë që Vitia ka vetëm një stadium dhe ai është jofunksional, edhe pse më heret është punu, është pagu, d.m.th 

është dashtë me pas kushte normale për me zhvillu aktivitete sportive, sportistat tanë. Ajo mjerisht sot është e 

papërdorshme. Çka e keni ndërmend me bë me atë stadium? A e keni ndërmend me lanë në mëshir të Zotit apo 

do të intervenoni diqka për me funksionalizu? Kam dhe një shqetësim unë, por dhe ankesa të tjera. Si e dimë, 

gjimnazi ka pas në gusht me përfundu për aq sa kam informacione unë, aty është në pyetje një orë e rrymës, diku 

150 euro dhe nuk është në funksion. E dimë se tash nxënësit janë bërë grumbull dhe shkaku i mos hapësirës 

humbin dhe shumë aktivitete të tjera, mirëpo dhe koha ju ka kufizu. Kjo shkollë gjatë fushatës elektorale ka qenë 

gati për sa e kam ditë unë, ka pasë rrymë e sot nuk ka. Kjo duhet të jetë funksionale shkaku që fëmijët janë e 

ardhmja. Ndërsa për te mbeturinat, unë sa kam has është në pyetje mbeturinat e vrazhda të cilat për me u largu 

vyn edhe bagera. Unë e kam ftu drejtorin e inspeksionit ka ardhë në teren, mirëpo gjendja nuk është sanu, është 

ashtu si ka qenë, besoj që duhet me ardh me kry atë pjesë atje. Dhe një shqetësim është që ka mbetë një hapësirë 

që nuk është e shtruar mes trotuarit dhe rrugës me asfalt. Ajo pjesë aty është tu e shkatrru edhe trotuarin edhe 

asfaltin, edhe investimet që janë bërë jan tu u dëmtu, sepse uji gjatë reshjeve është tu bë dëme të mëdha. 

     z.Ali Bajrami: Përshendetje për të gjithë të pranishmit! Pyetjen e parë e kam për drejtorin e urbanizmit. Sa i 

përket ndërtimeve, po shihet që ka ndërtime dhe mirë që janë tu u bë, por më intereson periudha kohore 2021-

2025: sa leje ndertimore janë bërë në Komunë të Vitisë dhe sa janë të hyra prej atyre lejeve në buxhetin e 

Komunës së Vitisë? Pyetja tjetër për drejtoreshen e shëndetësisë. Ato punëtorët që kanë qenë me Caritas, është 

për keqardhje që u ndërpre ajo kontratë, se ata të punësuar janë një gjeneratë e re e kualifikuar, që kanë kontribu 

me vite në atë drejtim. A është ndërpre kontrata apo nuk ka mjete që kontrat të vazhdohet, që prapë ata të kthehen 

aty ku kanë kontribu me vite të tëra? 

     znj.Lindia Demelezi: Përshëndetje për të gjithë të pranishmit! Duke marrë parasysh që kemi pas kërkesa të 

shumta lidhur me çështje të rëndësishme infrastrukturore, si ujësjellësi, ndriçimi publik, trotuaret, rrugët, për të 

cilat nuk kemi marrë ndonjë përgjigje konkrete apo ndonjë realizim deri më tani, sot dëshiroj të parashtroj një 

pyetje që lidhet me një tjetër çështje të rëndësishme. Pyetja ime ka të bëjë me procesin e rregullores për 

klasifikimin e vendeve të punës për zyrtar publik. Ku ka mbetur ky proces dhe cilat janë arsyet e vonesës në 

realizmin apo zbatimin e tijë? 

     znj.Liridona Bislimi: Përshëndetje për të gjithë të pranishmit! Drejtoreshë, për objektin e shkollës në fshatin 

Drobesh. Ne e dimë që objeti është i përfunduar që nga viti paraprak dhe në dhjetorin e vitit të kaluar e dimë që 

është hapë një konkurs për 5 edukatore. Pas disa ditëve me vendim të kryetarit ky konkurs është i anuluar me 

arsyetimin, duke i përdorur zgjedhjet e 9 shkurtit. Tani ne jemi në përfundim të muajit mars dhe nuk kemi asnjë 

infromacion sa i përket kësaj çështje, duke marrë parasysh se sa e rëndësishme dhe e nevojshme është me u 

funksionalizu kjo çerdhe. Nga shumë prind dhe qytetar kam pas kërkesa, nëse mundemi me ditë kur ka me u 

hapë ky konkurs. Realisht edhe anulimi ka qenë shumë i dyshimt për secilin, mirëpo tani dhe kjo pjesa e pauzës 

e bënë edhe më shumë të panevojshme edhe jo të pranushme, sidomos kur e përmendi nga kjo pjesa e këtyre 

prindërve, pasi që e dimë që kemi vetëm 2 çerdhe publike në Komunën e Vitisë. Sa i përket kjo tema e anulimit 

të konkursit me kontrata nga Caritas në QKMF, drejtoreshë, realisht ne jemi komunë e vogël, dhe secili njifmi 

me njëri tjetrin dhe e dimë çka ndodhë në Komunën e Vitisë dhe kush çka vepron. Sinqerisht nga shumica 

mendojmë që, përgjegjësia më e pakta është e juaja në këtë aspekt, te çështja e anulimit të konkursit me kontrata 

të Caritasit qka ka ndodhë? Në Komunën e Vitisë është njëfarë mashtrimi, njëfarë lloj gënjeshtre, dhë njëfarë 

lloj manipulimi që është përdor nga i pari i Komunës së Vitisë. Nuk e di se si ka mujtë me ndodh vetëm në Viti 

kjo çështje, kjo lojë që është bërë. Realisht unë po flas nga këndi i qytetarit dhe i këshilltares komuunale. 

Gjithsecili besojmë se nga frika, sikleti, paranoja e rezultatit të zgjedhjeve komunale nga i pari i Vitisë, ku d.m.th 

nuk e ka asnjë lokacion të fitum, ku ka humb dhe në fshatin e vetë. Kjo ka qenë në fakt një farë mashtirmi dhe 

një farë brenge që ja ka bërë këtyre personave të cilët kanë qenë të punësuar. Prej 150 të punësuarëve vetëm 63 

ju ka vazhdu kontrata. Në asnjë mënyrë të paralajmrimit, d.m.th lista vetëm është vendos në QKMF, as nuk është 

ftu askush në pyetje as nuk është diskutu pse janë vendos këto emra. Si është e mundur një person që ka punu 

10 vite në QKMF me u largu prej punës pa asnjë arsyetim? Dhe të mbahen persona që kanë fillu ndoshta vetëm 

për pak muaj. Ne jetojmë në Viti, ne e dimë se secili kush çka vepron. Tani gjatë kontakteve që kami pas dhe 

takimeve të vazhdushme, ka pasur persona që i është thanë që, ti nuk ke marrë pjesë në tubime të LDK-së dhe 

ky është arsyetimi dmth. Ka pas person okej, në rregull je ti, mirëpo ne kemi gjetë që bashkëshorti yt e paska bë 

një postim të Vetëvendosje të Albin Kurtit ose të PDK-së. Ka pasur person, unë konkretisht që kam taku, që ka 

pëlqy një postim në rrjete sociale, dhe ky ka qenë arsyetimi. Dhe në fund secili është detyru me shku në zyre të 

kryetarit Sokol Haliti, për me bisedu për këtë çështje. Tash ku po gjindet këtu drejtoresha që kërkoj falje. Kjo 

çështje është fillim e fund i të parit të Vitisë. Sipas gjithë kësaj analize i bie që, edhe 5-6 muaj janë zgjedhjet e 

nivelit lokal: a ka qenë njëfarë lloj përdorimi, shtrëngimi, që kur të vijnë zgjedhjet e nivelit lokal kqyrne se qka 

ju gjenë. A janë këto metodat e fundit që po i përdor Sokol Haliti për me marrë pushtetin lokal apo si qëndron 

puna? Se përndryshe ne nuk kemi ndëgju asnjë rast në asnjë vend tjetër. Caritasi ekziston gjithka, mirëpo kjo që 

ka ndodh kjo tortur me largu njërin prej punës pa asnjë paralajrmi me mbi 10 vite përovojë pune. Kjo ndodhë 

veç në Komunën e Vitisë, për shkak të hakmarrjes së votave të nivelit nacional, për shkak se kemi kryetarin 

Sokol Haliti që ka qenë në numër top 10 dhe nga të gjitha subjektet politike është i dytë që nuk ka fitu, nuk i ka 

marrë votat. Nëse keni vendos me i përdor këto strategji, mendoj që keni gabim, për shkak se kjo çka keni bë i 

keni irritu edhe më shumë qytetarët e Vitisë. 

     z.Basri Aliu, drejtori: Përshëndetje për të gjithë të pranishmit! Në Pozheran mbeturinat të cilat po hudhen. 

Realisht Ilir është një fakt që para 4-5 diteve ajo deponi është largu dhe shumë të tjera, por prej persnonave të 

pandërgjegjshëm po përseriten këto deponi. Unë çdo herë kam bërë apel, prapë po apeloj dhe te ju, që edhe ju 

sikur që po ju drejtohem këtu në kuvend, që po i jepni shqetësime e qytetarëve, është mirë që të bisedoni me 

qytetarë aty ku jeni dhe ndikoni, që ata të hynë në “Ekohigjenë” dhe të jenë parapagues, që të mos hedhin 

mbeturina. Edhe prej neve edhe prej këshilltarëve shpesh një bashkëpunim i tillë nuk po ndodhë edhe me 

drejtorin e inpeksionit, se sigurisht edhe ju hasni tu hudhë mbeturina, po nuk ka paralajmrime për persona të cilët 

po hudhin, kështu që ju kisha apelu të gjithëve, që një çështje të tillë ta ngrismi në nivelin tonë, që t’i eleminojmë 

këto deponi, sepse ne gjithëhere po shkojmë po i largojmë ato prapë po na përseriten, edhe po e dëmtojnë 

buxhetin e komunës, por edhe ambientin ku e kemi. Iliri përmendi edhe rrugën në qendër të Pozheranit. Ajo 

është në kuadër të ministrisë që ne kemi bërë kërkesë që të intervenohet, që ata ta përmirësojnë, edhe pse para 1 

viti kanë intervenu, por prapë është përseritë ajo gjendje. Te kontrata me Caritasin, e përmendi Jakupi, ku tha 

dhe ish drejtorët, pasi që kam qenë ish drejtor i shëndetësisë, do të mundohem të jap një sqarim. Kontratat janë 

publike, mund me i pa secili, shkojnë përmes Zyrës së Prokurimit, janë të hedhura në faqe, d.m.th nuk është 

ndonjë fshehtësi që nuk mund me u pa. Punëtorët janë të Caritasit dhe ata menaxhojnë me punëtorët, sepse 

kontratën e ka komuna, por menaxhimin e punëtorëve e ka Caritasi. Kontratat kur të bëhen, sigurisht bëhen me 

afat të caktum, përfundon ajo kontratë, ato kontrata nuk jan valide, atëherë duhet me u bë kontrata tjera. Për 

ndriçim u tha te rruga “Rrustem Kabashi”, ka disa lagje që janë pa ndriçim, por ndërkohë do ju vjen rendi edhe 

atyre, sepse ka dhe nëpër fshtra të tjera, se të gjitha krejt nuk mundemi me i përfshi, se tash ka fillu trendi që çdo 

shtëpi do të ketë ndriçim, edhe pse edhe kjo në perëndim nuk është një strategji e tillë që çdo kund të ketë 

ndriçim, sepse ka edhe për kursim. Ne kemi fillu që edhe ato t’i përmbushim. Pyetja ke, sa banorë janë të kyqur 

në mbeturina. Sipas “Ekohigjenes” diku 60% janë që bajnë pagesa, ndërsa 40% janë të pa kyqun në menaxhim 

të mbeturinave. Arsyeja pse me pas një mundësi që t’i vendosim sipas orave të rrymës që i kanë, sigurisht që do 

të ishte më mirë, por një gjë e tillë nuk po lejohet, se po bëhet një shkelje e kushtetutës, por ata kanë mundësi që 

vetë të lajmrohen dhe të kyqen, kështu që, ju mund të bëni një apel që të kyqen ata që nuk jan kyqur. 

     z.Valmir Sahiti, drejtor: Përshendetje për të gjithë të pranishmit! Më lejoni që të jap sqarime lidhur me 

shqetësimin e Sejdi Eminit lidhur me stadiumin e futbollit të qytetit në Viti, pa bë shumë politikë e shumë 

arsyetime, është e vërtet që stadiumi nuk është në gjendje shumë të mirë, që është një realitet të cilin e shohim 

secili prej neve, por edhe qytetarët e Vitisë. Stadiumi i qytetit të Vitisë është përuru me 14 qershor 2021, është 

një e vërtet që edhe punimet nuk kanë qenë në punime të duhur ashtu si krejt projektet që zhvillohen në 

Republikën e Kosovës. Është një realitet që në Republikën e Kosoves kompanitë i kanë gjetë zbraztitë në Ligjin 

e Prokurimit, edhe po punojnë në këtë formë. Në të mbetet në ndërgjegjje të tyre. Unë mendoj që problemi 

kryesor tek stadiumi ka qenë privatizimi i klubit Vitia, që ka ndodhë për shkak që me një stadium ku nuk ka klub 

që mirëmban atë stadium, ndodhin edhe probleme. Lidhur me stadiumin e qytetit të Vitisë dhe lidhur me disa 

shqetësime në disa prej projekteve tjera, siç është palestra e qytetit, tribunat e stadiumit në Pozheran, i kam drejtu 

3 shkresa në Ministrinë e Kulturës, Rinisë dhe Sportit për mbështetje, por para së gjithave për një takim me 

ministrin ose me sekratarin permanent për me i diskutu këto probleme dhe me i dhanë zgjidhje, se këto janë 

realitet, por ne duhet me i dhanë zgjidhje. Shkresa parë ka qenë 18 nëntor 2024, shkresa dytë me 8 janar 2025, 

shkresa e tretë me 13 shkurt 2025. Deri më tani fatkeqësisht për asnjërën prej këtyre shkresave nuk kemi marrë 

asnjë përgjigje dhe shfrytëzoj rastin edhe nga salla e kuvendit të thërras zyrtarët e Ministrisë së Kulutrës, Rinisë 

dhe Sportit, që ta ofrojnë bashkëpunimin, se mbi të gjitha besoj se interes i të gjithëve është që këto probleme 

me të cilat përballen qytetarët e Komunës së Vitisë të zgjidhen. Unë nuk e kam problem që edhe Ministrinë e 

Kulturës me falenderu për shumë projekte të tjera që na ka mbështet, sepse asnjëhere minsitrin në qeverisje nuk 

e kam parë si armik ose rival, përkundrazi ne jemi bashkë në prioritete dhe interesat e qytetarëve, dhe mendoj që 

edhe tema e stadiumit të qytetit duhet të marrë zgjidhje. Çështja e parë aty që duhet të adresohet është çështja e 

pronësisë me AKP-në. Kjo çështje duhet të marrë epilogun e saj përfundimtar dhe më pas në stadium të bëhet 

një rivitalizim i tërësishëm që të kthehet në gjendje që duhet të jetë. Faleminderit për çështjen që ngirte dhe ju 

thërras për secilin problem në infrastrukturën sportive, kulturë tek rinia ta ngris. E mirëpresim secilën kritikë 

konstruktive, sepse veç kështu arrijmë që problemet me të cilat përballemi me i qitë në sipërfaqe me i rregullu, 

edhe besoj që qëllimi jonë është e mira e qytetarëve të Vitisë. 

     z.Visar Demiri, drejtor: Përshëndetje për të gjith të pranishmit! Sa i përket kërkesës se këshilltarit, Ali 

Bajrami, një informatë të plotë dhe të sakt për lejet ndërtimore 2021-2025 dhe taksat e inkasuara, besoj që ja 

sjelli në seancën e ardheshme. 

     z.Riad Sadiku, drejtor: Përshendetje të nderuar të pranishëm! Sa i përket pyetjeve të parashtuara, konkretisht 

e këshilltarit Musli Neziri, është e vërtet se në disa rrugë nuk ka shenja, i kemi evidentu ato, jemi në përfundim 

të kontratës, i ka perfundu operatorit ekonomik, tash jemi tu e procedu me tender kontratën e re. I kemi evidentu 

të gjitha shenjat. Bashkë me inspektorët do të vendosen ashtu siç janë vendos me herët. Është mirë me e cekë se, 

në cilën rrugë ti ke has që me dal me pa, a e kem procedu edhe atë rrugë, a e kemi në plan që të pajisen me 

shenja. Sa i përket pyetjes së Taulant Haxhiu, tek ndërtimet, ndërtimet kanë qenë edhe me herët. Problemi është 

tek harta zonale, që në kohën e fundit nuk janë tu lëshu leje të ndërtimit, edhe ndërtimet po ndodhin, mirëpo 

inspektorati e ka kry punën e vet, inspektorët e ndërtimit i kanë kry punët e veta, i kanë evidentu rastet, e kan 

procedu tutje. Tek Sejdi Emini, kemi dal në vend të ngjarje, kemi harmonizu edhe punët me drejtorin e 

shërbimeve publike, siç tha ky i kemi hekë shumë here edhe prapë na ka ndodhë, i kanë hudh mbeturinat. 

Inspektori ka dalë shumë here në vend të ngjarjes, se e kemi vetëm një inspektor të ambientit, po ai nuk po 

mundet me e përfshi gjith territorin e komunës. Është mirë me bashkëpunu, edhe qytetarët i thrras që me 

bashkëpunu, po gjëja më e mirë kishte me qenë siç e kanë bë edhe komunat e tjera, me kuvend, me i fut të gjithë 

në sistem. 

     znj.Merrushe Ahmeti, drejtoreshë: E kuptoj shqetësimin e z,Aliut. Më të vërtet është situatë shqetësuese, 

pasi që janë në pyetje njerëzit, e njerëzit kur të flasim për ta nuk janë robota, po janë njerëz që kanë emocione, 

dhe me të vërtet është një situatë e vështirë. Unë kam bisedu me zyrtarët e prokurimit. Më kanë thanë që është 

procedurë që i ndjek ligjet e prokurimit, dhe është mbyllë me datën 18. Kështu që janë pjesa tjetër formale që 

duhet me u zyrtarizu, dhe sipas informatave të tjera, me nji prill do të fillon kontrata e Karitasit. 

     znj.Arta Ajeti, drejtoreshë: Përshëndetje të nderuar të pranishëm! Edhe unë kisha dy pyetje. Një nga Sejdi 

Emini lidhur me shkollën gjimnazi, që e kemi në renovim, pasi që e dimë se, ky projek është investu prej 

Bashkimit Evropian, konkretisht prej fondit IPA, dhe ne si DKA, dijet se e kemi mirëpritë këtë investim, por që 

thuhet që ka qenë shumë i nevojshëm, mirëpo ne nuk kemi zhvillu asnjë procedurë të prokurimit dhe as nuk jemi 

investitor, por vazhdimisht e kemi vizitu objektin e shkollës ku janë thuaja në përfundim e sipër, dhe shpresoj 

që se shpejti nxënësit do t’i kthejmë në objektin e tyre shkollor, ndërsa sa i përket punës se orës së rrymës, është 

e vërtet që ka pas kërkesë për rritje të kapacitetit, për shkak se tani do të jenë aparatet, ora me e ngarkuar, dhe 

kanë bë kërkesë, mirëpo pa u bë një punim teknik dhe pa u përfundu të gjitha punët, ne nuk mujmë t’i kthejmë 

të gjithë nxënësit në objektin shkollor. Pyetja tjetër nga Liridona Bislimi për objektin e çerdhes në Drobesh, edhe 

pse ende nuk është kompletu me inventar komplet, mirëpo kërkesa ke me shumë rreth procedurës së konkursit 

për stafë të çerdhes. Ne si DKA, siç e dini e kemi procedu konkursin, po ka qenë një vendim i kryetarit që i kemi 

anulu për shkak të zgjedhjeve. Tani në kuadër të planit të personeli që e kemi planifiku të gjitha pozitat, dhe i 

kemi fut në sistem të menaxhimit të burimeve njerëzore, ku jemi në fazën e përgatitjes së konkurseve, dhe së 

shpejti do të procedohen, kuptohet sipas dispozitave ligjore. 

     z.Hasan Aliu, nënkryetari i komunës: Përshëndetje të nderuar të pranishëm. Fillimisht po ja jap informatën 

në pyetjen e parashtuar në seancën e kaluar nga Nexhati, e cila pyetje ka qenë: a ka të drejtë me nënshkru avokati 

i komunës kontratë. Po, kish të drejtë në ato raste ku kryetari apo nënkryetari ja jep autorizimin. Është fjala për 

pronat private të cilat kalojnë në rrugë. Dhe pyetja tjetër ka qenë nga Remziu: sa konteste i ka fitu avokati i 

komunës. Dhe unë e kam sjellë raportin e tijë, dhe me te cilin kam bisedu për të gjitha paqartësitë. Ju ka ftu në 

zyre dhe të ju jep informacione, e unë po ja jap Jakupit, shefit të grupit informatën që e kam marr nga avokati. 

Dhe pyetja e tretë ka qenë nga KPF-ja, e Jakup Demir, lidhur me rrugën Smirë, e cila është dëmtu, dhe në seancën 

e kaluar e ka pru me foto. Jakup, kam pyet, ajo rrugë kish garacion, e kam ftu edhe kompaninë, i kam thanë hapin 

e parë që e banë me dal me e mënjanu ata, se e ki në kuadër të garancionit. Dhe tani po filloj me pyetjet që janë 

shtru sot. Sa i përket drejtoreshës së shëndetësisë, e cila është pjesë e ekzekutivit, nuk e pashë të arsyshme me 

dhanë atë sqarim që e dhave, sepse asnjë pyetje nuk e ki pas prej këshilltarëve. E thave do ta ndjeki rrugën ligjore. 

Të obligon ligji me e ndjek rrugën ligjore. E ki edhe shkresën prej kryetarit me e ndjek rrugën ligjore, prandaj 

nuk ka kontestuese kurgja. Nexhat, faleminderit për vërejtjet që i dhave në informatën e kryetarit. Ilir, nuk është 

kompetencë e jona. Unë e kam thanë pa dashtë me kritiku, edhe pse kanjëhere me kanë thanë, jo komuna kështu, 

ti e din mendimin tim, se në Kosovë vazhdon që me dështu asfalti desh në nivelin lokal, desh në atë qëndror. 

Unë mëndoj që, duhet ta kërkojmë atë, pse jemi në këtë gjendje. A është një ligj i prokurimit që po i favorizon 

firmat të cilat janë më të lira dhe që po na shkaktojnë telashe në implementim të projektit, ndesh në nivelin lokal 

ndesh atë qendror. Megjithatë, unë konsideroj se kjo problematikë kërkon zgjidhje dhe atë sa më të shpejt. U tha 

që inspektorët pak më shumë ka bërdhogjet. Edhe unë po të thamë atë që  u tha, e kanë hek dhe tash na duhet me 

fillu me shqiptu edhe gjoba. Kontrata e Karitasit të komunës keqpërdorim i paras së shtetit u tha kështu. Këtu 



8 

 

nuk muj mu pajtu që u tha keqpërdorim. Ti mundesh me thanë ka pas subjektivizëm, që do të ketë edhe tek ju, 

dhe ka edhe në nivel qendror. Unë kurr nuk ju kam përzi se kanë e keni marrë në punë, se e keni marr ata me të 

cilët e keni fitu betejën, por a janë marrë qytetarët e Komunës së Vitisë, unë konsideroj që ai s’a keqpërdorim. E 

ke zbutë papunësinë në Komunën e Vitisë për 10 – 20 – 30, sa është ai numër. Unë konsideroj që s’a keqpërdorim. 

Duhet ta kemi të kjart këtë çështje. Dritat. E ke ngritë shumë here këtë çështje. I kam thanë edhe këtyre, kam pas 

telashe, tash a është një mospërputhje e atyre ndërrimit të dritave dhe joprofesionalizmit me i implementu në 

rrjetin që ka qenë ekzistues, diçka është tu na ndodhë. Këtë shqetësim e kemi ngrit edhe ne. Edhe në lokalitetin 

tim është ky problem. Çështjën që e ngriti Reshati në Pozharan për një shtëpi, duhet me e qitë inspektorët me e 

pas atë shtëpi, me pa edhe çështjen e pronës, çështjen e kompetencës. Tani me vepru ose mos me vepru. Taulant, 

nuk e di se cila kompani e ka fitu. Nëse ka pas thirrje publike e ka fitu ajo kompani që i ka plotësu kushtet me 

siguri. Ndërtimet pa leje. Mbetet me ardh informata. Majlindë, për shkak të sinqeritetit po du me tu përgjigj, a 

per shkak të sjelljeve tua jo. Se ti në rrjetet sociale menjëhere ke dal e ke konstatu se, çka të koka bë. Pa ditë 

asgjë. Dhe tani më pyet mu pas një jave. A mëndoj që është e ndershme. Jo. Ama unë tu e pas parasysh se e barti 

përgjegjësinë e nënkryetarit të komunës, unë do të jam i përgjegjshëm para të gjithve. Kontratën që e kemi për 

mirëmbajtje të ndriçimit publik, që e ka ndërrimi i dritave, e përveç kësaj ka pas edhe punë shtesë, e në mesin e 

tyre janë edhe shumë lokalitete që janë vnu pesë drita, tri, e që janë vnu në tërësi dritat si lokalitet, është Ballanca 

dhe në këtë kontest e ka pru Xhelali punën shtesë të dokumentuar dikun në 100 faqe, dhe unë gjithhere e kam 

përcjellë 341 mijë. Kur ka ardh vendimi ka ardh me 3 milion, as që e kam këshyrë. Unë e kam nënshkru, dhe 

gabimi më i madh u kanë që e ke sulmu Sokolin, që nuk ka pas lidhje me ta. Nëse duhet dikush për një gabim 

teknik me shku në përgjegjësi, jam unë. Kur kanë shku në financa e kanë shtjellu, se krejt kontrata është diku 3 

milion, dhe kjo çështja e pagesës ka pas me u kry në 10%, se e ke të cekt në vendim. Mediat e kanë këtë punë, 

dhe a ka qenë gabimi im, po e pranoj, por një fatmirësi që pa pasoja në para, se nuk është ekzekutu. Mandej 

ngutshmëria juaj me ju dhanë jehonë ka qenë diçka tjetër. Znj.Lindita the shumë pyetje, kemi shtru, nuk kemi 

marrë përgjigje. Së shpejti del tenderimi për ujësjellësin e 5 fshatrave. Eleminimi në radhë të parë, dhe ju do të 

jeni njëri prej lokaliteteve të parë që do të ketë edhe ujë të pijshëm të kontrolluar, por edhe të paguar. Vonesat 

vitin e kaluar kanë qenë për shkak që nuk ka pas inxhinier të elektros. Kam kërku ndihmë dhe ma kanë sjellë 

prej Gjilanit, që së bashku me kompaninë kanë dalë i kanë indetifiku problemet të cilat i kanë caktu më herët, 

dhe tani sa do të jetë kosto do e shohim. Çështja e rregullores. Është formu ekipi, është ka formohet, dhe unë 

besoj se së shpejti do të bëhet dhe kjo çështje. Edhe Liridona, Karitasi mashtrim. Unë vetëm një pyetje kam me 

ta bë. Pse po ju pengon shumë ai emri Sokol Haliti. Mua më gëzojnë edhe sukseset e juaja. Kam dëshirë 10 prej 

juve me ju pa ministra e zëvendësministra. Shumë po ju pengon juve ajo punë. Atëhere ti e ke një fobi diçka, se 

thu u kanë top 10, mesin e 2 nuk ka shku. Atëhere po të pyes. Ti a ju ke gëzu kësaj çështje a ju ke friku, dhe nuk 

e thu kurrë që ka qenë më i votumi prej kandidatëve për Viti, prej krejtve. Çështja e Karitasit, a është mashtrim. 

Unë konsideroj që jo. Nuk kemi pas formë tjetër. Ti thua 63 i keni marrë. Nuk i kemi marrë, krejt vullnetar janë 

tu punu këtë muaj derisa të lidhet kontrata. Derisa ju keni thanë shumë here çdo seancë shumë me Karitas, tash 

ka tregu se të bllokohen shërbimet. Nuk mund pa e pas një kontratë, dhe ata 63 kanë kërku me punu 1 muaj pa 

pagesë, që shërbimet mos me u ndal. A do ta vazhdoni kontratën. Po, por jo për zgjedhje, mos e lidh këtë. Ajo 

tash ka përfundu. Me pas përfundu në gusht, në gusht u dashtë me vazhdu. Nuk jemi në model të kontratës së 

Karitasit në krejt Kosovën e kanë. Taulant, në Zyrën e Prokurimit shkon i merrë të gjitha informatat. Një thirrje 

publike që e ndjek gjith procedurën, ligjet, atë nuk mund me kontestu.  

     z.Xhelal Musa, zyrtarë: Përshendetje për të gjithë të pranishmit! Rezultatet e efiqiencës së energjisë në Viti. 

Dihet se para disa viteve fitum disa shkolla. Ish drejtori i FKE-së në takim me kryetarin tha, Vitia ka fitu 5 

projekte, Gjilani 1, Ferizaji 1, tu ju falenderu kësaj qeverie dhe punës sonë, ndërsa vjet keni mujtë me pa në faqe 

të FKE-së një raport të drejtorit, që Vitia renditet e treta në Kosovë për rezultatet e efiqientes së energjisë. P.sh.: 

e para është Prishtina, e dyta është Prizereni, ndërsa Vitia është e treta në nivel të Kosovës. Sa i përket këtij 

projekti, në karrierën time 30 vjeçare, është projekti më i rëndë për mua që e kam ekzekutu ndonjëhere. Gjatë 

ekzekutimit kemi pas shumë ndërhyrhje, intervenime, probleme dhe kam pas shumë thirrje. Herën e parë kur 

kam raportu i kam pasë 37 faqe, në mars të vitit të kaluar, kurse sot i kam qindra, mos të themë me mijra faqe, 

mos të themë fotografi e fjalë që jan bë intervenime të ndryshme. Qëllimi im ka qenë që, ndriçimi me qenë më i 

miri në Kosovë. Shumë pak komuna e kanë fitu këtë ndriçim dhe ata nuk i kanë këto probleme që i kemi ne. 

Vetëm komuna jonë i kemi. Dhe pse i kemi, ka shumë persona të pandërgjegjshëm që kanë thy me qëllim. Ka 

persona që merren me hajni të natës. Kemi pas raste ku i kanë shti llastikt për senzorët që mos me punu ose me 

punu gjithë ditën si rasti i ktuhit, ka kyqje ilegale që lidhen në sistem të ndriçimit që e ngarkojnë dhe prishin 

sistemin. Ka edhe punime në rrugë. Të gjitha këto kanë ndiku që mos me punu mirë ndriçimi publik. Ne 

përkundër mobilizimit, thirrjeve, kam qindra e-maile tek kompania, shumë pe kemi problem me menaxhu këtë 

situatë në këtë formë. Sa i përket prishjeve aktuale, momentalisht ne jemi tu punu. Çdo manifestim që bëhet, ne 

kemi intrevenu me pas në atë pjesë ndriçim. Jemi tu mundu me e përmbyllë këtë projekt, por ta keni me dije që, 

e kemi shumë të vështirë me i kry vetë këto punë. Mos të harrojmë se ka raste kur bahen prishje të qëllimshme, 

prerje të telave nga kompanitë që kanë pas më herët interese për me marrë këtë projekt. Këto drita kanë garancion 

10 vjeçar, kanë 100 mijë orë pune ndriçim të pandërprerë, që kanë funksionin e tyre. Deri në ora 12 të natës 

funksionojnë me intensitet të lartë, prej 12 vijnë tu ra intensiteti, për me kursy energjinë, janë më speciale se 

krejt dritat tjera. Këto janë të projektume që me pas efiçiencë të energjisë, por nuk janë të projektume që dikush 

me u kyç në to dhe me i prishë në forma tjera. Për çka të dëshironi rreth ndriçimit publik, zyrën e kam këtu afër, 

mund të vini për sqarimin e të gjitha gjërave. 

     z.Jakup Demiri: Xhelal, unë kam hy në vitin e 3-të që e kemi këtë problem në Smirë. Unë nuk po të themë 

se ti i ke fajet, komuna ose policia, por dikush po, se kjo duhet me funksionu, me rregullu, se ne gjithë jetën nuk 

mundemi me i pas ndezë dritat edhe ditën, se duhet me pagu dikush. Për drejtorin Basri. Ne këtu jemi dëshmitar 

krejt që, drejtoreshës që ka qenë femer prej Tërpeze, tha edhe mu nuk po ma japin këtë kontratën e Karitasit, dhe 

drejtoresh ka qenë për mandat tanin. Nuk na ka ra me diskutu, por që po thu ka qenë publike. Kjo punë ka qenë 

sekret shtetëror, dhe ata nuk i merrë Karitasi, por i cakton komuna kanë don vetë dhe nuk u kanë e lehtë me folë 

për mua, beso se këtu janë hargjit paret. Tani ka përfundu edhe kontrata. Ashtu e kam prej njerëzve që janë marrë 

në pyetje prej dushmanëve, nuk jam tu rrejt asgjë, publikisht jam tu folë, mund të tregoj dhe emrin, d.m.th 

ekzisotjn zyrat me i marë në pyetje aty se çka po ndodhë. Nënkryetar, nuk është e lehtë me diskutu për këto gjëra, 

por me të vërtet është kërkesë e këtyre njerëzve me fol publikisht për fenomenin, i cili ka ndodhë. Njerëz që ju 

bëhet presion i madh. Kontrata me Karitasin ka qenë puro politike, prej se ka ekzistu, se i dimë kush punon e si 

punojnë. Se aty ka dhe familjar tonë, diskutojmë për takimin që kanë mbajt. Te mbeturinat. Ne si kuvend 

komunal, por kjo duhet me u nisë prej drejtorit, që me nda një vend për mbeturina inerte, se ne nuk kemi asnjë 

vend të caktum, 100% nuk mund që mundesh me i shti në menaxhim të pagesave çështjen e mbeturinave. Ka 

dhe mbeturina tjera. Do të ishte mirë me inicu me gjetë një lokacion, me nda një hapësirë për mbeturina se kështu 

nuk mundemi me mbajt amientin e pastër.  

     z.Hasan Aliu, nënkryetari i komunës: Jakup, sapo e morra informatën se, punëtorët e Karitasit kanë qenë 

të njoftuar me kohë që kontrata përfundon. E dyta. Për shkak të korrektësisë sime, kam dashtë me të ruajt edhe 

ty, por për sqarim po të tregoj se, a po i merrë krejt të vërtata ato që po i thonë, që është ashtu. Në KPF ke thanë 

që, një punëtore nuk dua të ja përmend emrin dhe mbiemrin, se ka thanë që më ka marrë në pyetje drejtoresha e 

QKMF-së, e arsimit, herë njëra e herë tjetra. Si kam dalë nga aty, i kam thirrë te dyat. Njëren e ke këtu, njëra ka 

thanë që kurr nuk është e vërtet kjo, kurrë nuk ish prezentu aty, dhe a po e shef që ke shumë dezinformata. Kur 

dush ta siguroj takmin, ti thiri të dy drejtoreshat dhe atë në prani tanin. Mos i merr krejt çështjet kështu që janë. 

Pala kur e ka një kërkesë nuk zgjedh fjalor dhe metodë për me arritë qëllimin e vetë. Mos bir prehë e tyre. 

     z.Jakup Demiri: Nënkryetar, kur të bisedojsh me dikë, kur ta ndëgjosh me vëmendje, edhe kur të ja pash 

gjendjen, e kupton a është tu të rrejt apo jo. Por, nuk është vetëm ai person, por edhe persona të tjerë. Ne e dimë 

çka ndodhë. Të thashë nuk e kam pas lehtë me thanë, se tek e fundit nuk është problem i imi, por si fenomen ka 

ndodhë. Edhe në zgjedhjet e kalume kan ndodhë. Nënkryetar, për 2 njerëz të kam thanë, që këta pas 2 muajve 

fillojn punën, dhe ata kanë fillu në ato pozita, se nuk dalë unë me rrejt këtu. 

     z.Basri Aliu, drejtori: Sa i përket vendeve të deponive inerte, ato janë të caktume, por ata nuk i hudhin aty 

ku jan të caktume. D.m.th e kemi në Devajë, te Sodovina e Qerkezëve, janë vende të caktume që i ka caktu ky 

kuvend. Sa i përket kontratave që thashë, ato jan publike, dalin në faqe të prokurimit. D.m.th kontratën mundeni 

me pas edhe ju dhe të tjerët. Unë thashë në mënyrë institucionale, ligjore si shkojnë. Karitasi i mbikëqyrë 

punëtorët që i ka, dhe po më vjen mirë që ti i paske disa informata, por po më vjen mirë që nuk kokan krejt të 

LDK-së, paska edhe të tjerë, se deri sa po i din këto sene, ato janë të juajt. 

     z.Ilir Zuka: Drejtor, shembull në Pozheran është “Higjiena”, mos me leju një shtëpi me pas drejt me qitë 

bërllogin një jo. Në qoftë se është, ne të jetë për të gjithë, se nëse unë paguj, ai afër meje nuk e pagun, ai ku e 

hudhë. Unë po të kërkoj si drejtor, që me bë kërkesë që, të gjithë banorët me qenë në sistem të mbeturinave. 

Edhe për atë shtëpi në Pozheran jam i informum. Ajo shtëpi ka pronar edhe nuk mundemi ne si institucion me 

ja prishë. Ai vjen çdo vit aty.  

     z.Basri Aliu, drejtor: Është mirë që në “Ekohigjenë”, në seancën tjetër të kuvendit me sjellë këtu, dhe me 

debatu për këtë çështje. 

     z.Bekim Azizi, kryesues: Çështjen e menaxhimit të mbeturinave e kemi edhe me plan të kuvendit. Vitin e 

kalur nuk e keni pru si pikë të rendit të ditës. Mundeni me na pru si pikë të rendit të ditës, dhe vjen “Ekohigjiena”, 
mundet me na dhanë sqarim më shumë. 

     z.Musli Neziri: Drejtor Riad, the a mundesh me i cekë rrugët. Tash po i ceku. Rruga “Agim Ramadani”, 
rrethi te shkolla nuk ka shenj. Aty janë nxënësat dhe nuk dihet kush ka përparësi. Rruga “Kongresi Manastirit”, 
nuk ke shenj. Kjo ka qenë një kahje, tani u bë 2 dhe nuk ke shenj që lejohet. Rruga “14 Qershori” që nuk ka 

shenj, dhe ajo rrugë është shtru vitin e kaluar, nuk ke shenj. Ka dhe rrugë të tjera, por këto janë që i kam parë 

unë. Nëse i keni evidentu, mirë, nëse jo, shënoj. 

     z.Nexhat Halili: Rreth ndriçmit publik. Është e vërtet që ka nevojë në shumë rrugë kryesore dhe dytësore, 

mirëpo pyetja ime ke që, ndriçimi ekziston, por nuk është tu funksionu. Dhe çka është më karakteristike që, e 

njëjta trafë është, një pjesë bënë një jo. Nënkryetari tha, se do ta rrregullon raportin e kryetarit, mirëpo tregoni 

dhe drejtoreshës së financave, ne ta bënë përmirësimin edhe të pasqyarave financiare. Nënkryetar, uji i pijshëm 

për 5 fshatra. Nuk është i pijshëm, ndoshta në të ardhmen mund, por për momentin nuk është, edhe pse 

“Hidromorava” e ka në menaxhim. Për Karitasin, kontrata e lidhur me 11.12.2023 ka validitet 2 vite në vlerë 

700 mijë euro. D.m.th ka diku edhe 7 - 8 muaj kontratë. Nuk e di pse është ndërpre kjo kontratë. Obligimet ndaj 

Karitasit janë 47 mijë e 23 euro, të cilat i keni publiku në faqe të komunës. D.m.th, ka ende vlerë diku 109 mijë 

e diçka euro. Unë nuk e di pse e keni ndërpre. Shërbimet e energjisë. Ky është vendimi, por kjo është kontratë 

kornizë. Nëse është kornizë duhet të specifikohet në fillim. Nëse specifikohen vlerat, atëhere as lejimi i cili 

lejohet, plus minus 30% të kontrata publike kornizë, punë shtesë. Unë nuk kam vërejt kundë në listë të 

prokurimit, nëse nuk është kontratë me plus minus 30%, atëhere shkojmë me çmimin njësi, por nëse shkon me 

çmimin njësi, atëhere duhet të shkohet me poentim. Nuk e di unë se çfarë kërkese të kanë bërë këta për punë 

shtesë. Vlera e gjithë kësaj kontrate është 3 milion e 100 mijë euro, dhe nëse aprovohet puna shtesë, atëherë 

është 310 mijë euro, por edhe puna shtesë duhet me shku me procedurë të negociume, pa publik në njoftim të 

kontratës. Rruga “Agim Ramadani”. Unë di që ndoshta tash për momentin përgjigjja nuk mund të jepet, por 

përgjigjen e kërkoj në seancën tjetër. Rruga “Agim Ramadani” puna shtesë, brendësia është krejt punë tjetër. Pse 

ndodhë kjo? 

     znj.Liridona Bislimi: Fatkeqësisht ky Kuvendi Komunal i Vitisë është shndërru në një farë forme, me një 

farë lloj formati, një lloj strategjie. Ndoshta këto pyetje përgjigje që janë në interes të qytetarëve të Vitisë, për 

shkak që ata na obligojnë direkt këtu për interesa të tyre, që me i dërgu në vendin e caktum, kalohen në mënyrën 

më të lehtë të mundshme. D.m.th përgjigjet janë shumë të zakonshme, që përdoren në formate të njëjta 

vazhdimisht për çdo seancë kur do të kryhen punimet do të kryhen në punime të vrazhda. Kur do të përfundon  

kjo punë. Sa më shpejt që është e mundur, d.m.th asnjëherë nuk kemi ndonjë përgjigje konkrete. E nderuara 

drejtoreshë, faleminderit për përgjigjen, mirëpo përgjigja jote është shumë e mangët. Tash qysh me dhanë unë 

përgjigjen, që në mometin e parë që të kemi mundësi, ka me u bë hapja e çerdhes. Tash sipas informacioneve që 

kemi marrë, punët nga ministria janë kryer të gjitha në dhjetor. Është hapë një konkurs i cili ka qenë i gatshëm, 

mirëpo është anulu për shkak të zgjedhjeve të cilat kanë përfundu me datën 9 shkurt. Ne jemi tani në përfundim 

të muajit mars, mendoj që një konkurs që ka qenë i gatshëm nuk është dashtë të marrë kaq shumë kohë për me 

u ripërpunu, dhe tani që e bëjë një pyetje, përgjigja vjen në një formë të tillë që, do ta bajmë konkursin, mirëpo 

ne nuk kemi asnjëhere përgjigje konkrete me datë të caktume. Tjetra nënkryetar, e njëjta strategji nga ana juaj, 

përgjigje konkrete, jo ndoshta me cinizëm, negativitet, rrotell. Unë mendoj që i pari i Vitisë është Sokol Haliti, 

dhe vendimet merren shumicën e kohës nga ai. Unë të njëjtën kisha mujtë me thanë dhe për ty, se ka edhe drejtor 

dhe këshilltar komunal tjerë. Ajo çështja jote, se pse po merresh vetëm me Sokol Halitin, është kjo pergjigje. 

Nuk kemi ndonjë kryetar tjetër që me ja dërgu obligimet. Mu nuk po më dhemë suksesi, po më dhemë arroganca 

e tijë, për shkak se e ka përkthy këtë mos suksesin e tij në hakmarrje. Kjo është absulut. Nuk kam diçka tjetër. I 

keni majt punëtorët në punë pa i pagu një muaj e disa, tani i keni rikthu prapë. Mënyra qysh ju keni vepru, keni 

luajt me njerëz si në aspektin psikologjik, material e njerëzor, familjar, personal, të gjitha i keni përformu. Në 

këtë formë dhe tash në momentin që ne dalim në këtë formë edhe shprehim shqetësimin në mënyrën më të mirë 

të mundshme, se kjo ka qenë skandal, me i thanë personit shko tek Zyra e Kryetarit lute, se nashti të merr. Edhe 

unë po të flas konkretish. Këtu unë flas me fakte. Janë personat që ju e keni pushtetin në dorë dhe tash normalisht 

mundesh me më thanë mu hajde tregom, shkojmë e takomi personin, edhe e shofim a po thotë ashtu. E normal 

që nuk del publikisht, se është e varur prej teje, edhe këtë rrogë të paktën që e ka, edhe këtë mundohet mënyrën 

me të mir të mundshme me e kry punën, e ti tash del thu, man ligjërata politike. 

     z.Hasan Aliu, nënkryetar i komunës: Nexhat, nëse unë kam thanë se Tresteniku ka ujë të pijshëm, sot unë 

e lëshoj seancën e ta jap dorën. Pse po më përseritë?! Kam thanë, do të jet me fat që pesë fshatrat do të jenë 

lokaliteti i parë që do ta kenë ujin e kontrolluar të menaxhuar. Edhe ti si e elaborove çështjen e prokurimit, e 

kemi njerin këtu, por nuk jam idhëtar që i iku asaj. Nëse e kam bë gabim e ka bë unë atë gabim. Jo qëllimshëm, 

e kam bë gabim teknik. Liridona, unë po mendoj që njerëzit përafërsisht janë si unë, se, as unë nuk jam njeri 

jashtqiellor, se kur kam qenë i rrezikuar unë si qenie fizike, jo si punë, mbaje mend këtë që po e thamë, kurr nuk 

jam nënshtru ashtu si që po thu ti, dhe unë po besoj se jo për vend pune, po për asgjë nuk jam nënshtru. Tek 

çështja e çerdhes. E thave që po përdorim strategji. Jo bre, se edhe ti je kanë një gazetare kogjo hulumtuese. Unë, 

prej mekanizmave ndërkombëtar që i përcjellin seancat, kanë thanë nuk ka kuvend me i përpikt që i jep përgjigje 

në pyetje, se ka në të shumtën e rasteve na e kemi apliku këtu me ju përgjigj, se në disa kuvende me shkrim jav 

qon përgjigjet e nuk merret si ne që përgjigjemi menjëhere me ju dhanë përgjigjet. 

     z.Sejdi Emini: Ajo çka me shqetësoj, se sa hera e parë që po me shqetëson ajo tek punimet e dobëta që po 

bëhen. Fajet po i gjuhen prokurimit, nuk është arsye. Prokurimi është i thirrur për me i kry punët e mira dhe mos 

me lëshu për kërkun hiq, deri në nënshkrim të kontratës. Tash operatori me ofertat e tyre i cili i merr, ai që është 

më i lirë e më i shtrenjt, ata i matin punët e veta. Standarti është cilësia, duhet mu kanë trashësia, duhet mu kanë 

ngjeshja, duhet mu kanë ingjinierat. Janë ata që bëjnë mbikëqyrjen dhe e japin garancionin. Nuk guxon me thanë 

na po prishen punët, se Zyra e Prokurimit, po e merr punën dikush më lirë. Sa arsye kjo. Nuk ka askund në botë 

kështu. Mu nuk më intereson sa e merr, qaj që e merr i plotëson kushtet që e merr. E dojmë cilësinë. Ne nuk 

kemi pare përdit me dhanë pare qytetarëve për të njëjtën rrugë, ku ta di unë, një here, dy here, tri here. Ajo çka 

duhet mu bë, zyrtari i prokurimit veç nuk duhet me pas dost kompaninë së cilës ja jep punën, qaty është problemi. 

E ti kërkoja cilësinë deri në fund, kurrë mos lësho pe. Normal se si ta banë dost mungon cilësia e trashësia prej 

dymbëdhjetë në dhjetë. Ama nuk guxojmë me thanë kështu. Përkundrazi, është përgjegjësi dhe dikush duhet ta 

mbaj. Nëse rruga shtrohet dhe pas 1 apo 2 jave apo 6 muajve prishet, me të njëjtat para prapë me shtru, kjo nuk 

është zgjidhje dhe nuk është korrektësi. Ato para janë tonat, të qytetarëve, nuk janë tu i marrë në bahqe askush. 

Përkundrazi, duhet me bë presion edhe më shumë. Ai që e merrë i lirë, po merre, por cilësinë kemi me ta lypë 

maksimale. 

     znj.Majlinda Shabani: Unë po besoj që, gjithsecili prej juve e dini që a ka mundësi me u bë diçka në Komunë 

të Vitisë pa e ditë i pari i komunës. Tash te përgjigjet që i jep nënkryetari, gjithmonë mundohet me i arsyetu tu i 

ndërlidhë temat tjera. Tek vendimi i cili është i publikum, nënkryetar, këtu është nënshkrimi i kryetarit, edhe 

është emri i kryetarit Sokol Haliti. Ky nënshkrim: a ka qenë bashkë me vulë i bashkëngjitur apo çka ka qenë? 

Edhe tjetra, po thu që nuk ka pas faj i pari i komunës, e që ne krejt e dimë që pa e bë ai aminin këtu asgjë nuk 

bëhet. Tjetra është, përpos procedurave që i përmendi kolgu asamblist, edhe mënyra se si kanë shku këto 

procedura, dhe ju kanë dashtë fiks 3 muaj për me vërejt që e keni bë këtë gabim teknik, dhe është interesant qysh 

nuk ndodhi me ju hjek ni 0, por me ju shtu një. Tek përgjigjet që ju i jepni, në çështjet që ne i parashtrojmë, tashti 



12 

 

tek çështja e ujit të pijshëm. Ne thojmë uji është i ndotur, po thua uji është i ndotur. Tash sikur ti me na tregu 

neve që uji është në gjendja të lëngshme. Jo, ne e dimë që uji është në gjednje të lëngshme, edhe e dimë që është 

i ndotur, por ti tregoje arsyen pse është uji i ndotur, ti tregoje arsyen pse ke dështu qe 3 mandate qeverisje mos 

me zgjidh këtë problematik. Tek çështja e drejtorit që u ndërlidh për mbeturina, ti e dinë që me datën 21.03.2025, 

qysh para 6 ditëve është mbajtë një konsultim publik për të cilin kanë pas shumë dëshirë me qenë prezent, por 

s’kam mujtë për planin regjional, për menaxhim të integruar të mbeturinave. Tash këtë konsultim publik që ju e 

keni mbajt, nuk e di gjendja reale për të cilin jemi tu fol në Komunë të Vitisë është skandaloze. Në atë aspekt të 

menaxhimit të mbeturinave, komuna arrinë me pas një strategji dhe një plan të mirëfillt që e bënë menaxhimin 

e duhur të mbeturinave. Si drejtor, por edhe si kryetar i komunës mundesh përgjegjësinë me hekë prej vetes, dhe 

shtron çështjen në vetëdijësimin e qytetarëve. Në anën tjetër e kemi, tash në moment që nuk po bëhet zgjidhja e 

duhur, na kemi kërku qe 4 vite me ardh me raportu në kuvend komunal “Ekohigjiena” e kjo nuk ka ndodh 

asnjëhere. Ne si opozitë kemi shprehë dhe rekomandimet tona lidhur me këtë çështje, por kur juve nuk ju 

konvenon, ju thoni jo. Po vetëdijësimi i qytetarëve. Tash trego sa gjoba i ke shqiptu ti ose që ka dalë inspeksioni 

në teren, për shkak të hudhjes së mbeturinave vend e pavend. Te çështja tjetër që e tha nënkryetari lidhur me 

mbledhjen e KPF-së, nënkryetar, qaq jo profesional jeni ju, edhe kur i bini dokumentat, edhe mnyrën se si i bini 

ju, nuk po flas në aspektin teknik, përmbajtësor, ligjor, aq jo profesional jeni e sa që e dinë diskutimin që e kemi 

në çdo komitet, dhe komitetin e fundit që kemi pas, ku ti mundohesh komplet temën me deviju, dhe e dimë 

ballafaqimin që ke pas dhe perlamjen me shefin e grupit. Edhe në anën tjetër e dinë shumë mirë pyetje dhe 

përgjigjet që ne i marrim dhe i parashtrojmë. Ka 6 muaj që ne kemi kërku për punimet që janë bërë në Komunë 

të Vitisë, dhe sa punime kanë pranim teknik dhe sa nuk kanë. Edhe kjo hala nuk është ardh. Tash në seancën e 

ardhshme po shpresojmë që ka me ardh. 

     z.Bekim Azizi, kryesuesi: Në diskutim publik është dashtë me qenë. Kush ka dashtë diskutimi u bë për me 

u bë me qytetarët për tema të caktuara. Në KPF kemi pas informatën për 6-mujorin e fundit të nënshkrimit të 

kontratave që na ka sjellë dhe për atë pjesë i kemi diskutu çka kemi pas kemi bë pyetje, na ka dhanë përgjigje. 

Në seancën e ardhshme jemi marrë vesh me na ardh informata të punëve të papërfunduara dhe pa pranim teknik 

dhe kemi diskutu këtu. 

     z.Hasan Aliu, nënkryetar i komunës: Po pajtohem se këtu çka po i thu janë të vërteta, por duhet me i thanë 

edhe zonjës këshilltare se, ti je kryesuesi i kuvendit me i thanë të vijë dhe mos me na mbajt ligjerata neve. A janë 

përmbajtsore apo nuk janë, kur të vjen dokumenti, përpiluesi i dokumentit e terhek përgjegjësinë përmbajtsore 

bazuar mbi të gjitha, dhe nuk ka dokument të cilët a ka pas përmbajte a ka pas respektim të ligjit. Deri më sot 

hajde këshilltare e kuvendit komunal për një ankimim që nuk e kemi qu në ministri me bë verifikimin e 

ligjshmërisë. Asnjë nuk ka. Tash e tutje me udhëzimin e ri, çdo vendim i kryetarit të komunës, nuk ka vendim të 

kryetarit të komunës që nuk ju nënshtrohet ligjshmërisë në kuadër të ministrisë, me gjithë kërkesë e krejt, dhe 

prandaj krejt ato tuat që po i citon janë të pabazuara dhe unë nuk muj me i besu, dhe nuk mund me i besu, se ti 

fillon nga një çështje të cilët e ngrit dhe del tek uji i pijes. 

     z.Basri Aliu, drejtor: znj.Majlinda, duhet me marrë informata më të sakta kur të debatojsh për diçka. D.m.th 

diskutimi publik ka qenë për një plan për menaxhimin ndërkomunal, d.m.th rajonal, që është Gjilani, Ferizaji, 

Kllokoti, Parteshi, Kamenica, që janë tu e përfaqësu GIZ-i dhe me bë një plan të menaxhimit të mbeturinave 

rajonal. Prandaj kjo ka qenë ajo që ka me ju ardh edhe juve këtu, që keni me pa me disktu rreth asaj, por nuk 

është diçka tjetër. Unë pse apeloj, ajo është interes i përgjithshëm për me ndalu këtë dukuri. Kjo është normale 

dhe obligimi i “Ekohigjienës” që edhe ajo ti shtin në menaxhim, prandaj unë e pranova idenë e Ilirit që, të jenë 

ata këtu dhe të diskutojnë këtë çështje që të behet një zgjidhje sa më adekuate. Për pyetje përgjigje, sa here jemi 

përgjigj në atë pyetje të cilat i keni bë. A një lloj i tillë, p.sh.: nuk ka ndodhë në Kuvendin e Kosovës. 

     z.Bekim Azizi, kryesuesi: Faleminderit për kontributin! Materialin e keni marrë me kohë, për këtë seancë 

kemi parapa këtë rend të ditës: 

R e n d  d i t e 

1. Shqyrtimi dhe miratimi i procesverbalit nga mbledhja e dytë e Kuvendit Komunal. 

2. Propozim për shqyrtimin dhe miratimin e propozim vendimit paraprak për dhënien në shfrytëzim 
të  pronën komunale përmes ankandit publik. (pika nga seanca e kaluar). 

3. Propozim për shqyrtimin dhe miratimin e propozim vendimit për formimin e komisionit për 
zbatimin e procedurave dhe vlerësimin e ofertave për dhënien në shfrytëzim të pronës së 
paluajtshme të komunës. (pika nga seanca e kaluar). 

4. Propozim për shqyrtimin dhe miratimin e propozim vendimit paraprak për dhënien në shfrytëzim 
të  pronën komunale përmes procedurës së shprehjes së interesit. 

5. Propozim për shqyrtimin dhe miratimin e propozim vendimit për formimin e komisionit për 
zbatimin e procedurave dhe vlerësimin e ofertave për dhënien në shfrytëzim të pronës së 
paluajtshme të komunës afatgjat. 

 

     z.Bekim Azizi, kryesuesi: Me dy kërkesa nga ekzekutivi, një prej zyrtarit Shefki Aliu të ndërrohet me një 

komision që ka hy më herët për plotësim vendim të Vendimit Nr.01-035/021354, të datës 19.12.2024, për 

formimin e komisionit për zbatimin e procedurave për dhënien e ofertave në shfrytëzim të pronës së paluajtshme, 

d.m.th anëtari prej ekzekutivit ka kërku që të zëvendësohet për shkak angazhimeve personale, dhe kemi një pikë 

tjetër: Propozim vendim për dhënien në shfrytëzim të pronës së paluajtshme të komunës kompanisë kosovare 

për distribuim dhe furnizim me energji elektirke KEDS në Viti, për vendosjen e trafos elektrike në Budrikë për 

25 metra katror. A jeni që këto dy pika të hynë me pika tjera? Atëherë me të gjitha votat pro, pa asnjë votë 

kundër, asnjë abstenim hynë këto pika në rend të ditës. Tani, a jeni që të miratohet komplet rendi i ditës? Pra, 

me të gjitha votat pro, pa asnjë votë kundër, asnjë abstenim miratohet dhe rendi i ditës. 

     Si pikë e parë e rendit të ditës: 

     1. Shqyrtimi dhe miratimi i procesverbalit nga mbledhja e dytë e kuvendit komunal 

     z.Bekim Azizi, kryesuesi: Hapi debat. Pasi që nuk ka për debat: a jeni që të miratohet edhe kjo pikë. Me të 

gjitha votat pro, pa asnjë votë kundër, asnjë abstenim miratohet procesverbali. 

     Si pikë e dytë e rendit të ditës: 

     2. Propozim për shqyrtimin dhe miratimin e propozim vendimit paraprak për dhënien në shfrytëzim 
të  pronën komunale përmes ankandit publik. (pika nga seanca e kaluar) 

     znj.Hidajete Aliu, zyrtare: Përshëndetje për të gjithë të pranshimit! Kemi propozim paraprak për dhënien 

në shfrytëzim të  pronën komunale përmes ankandit publik. Kjo pikë ka qenë nga seanca e kaluar. Parashihet të 

jepet 300 metra katror në kuadër të njësisë 630/0, e cila ka një sipërfaqe të përgjithshme prej 1 hektar e 32 ari e 

82 metra. Kjo pjesë është tokë bujqësore, është kullos e klasit të 5-të në vendin e quajtur zabel, është në Zonën 

Kadastrale në Tërpezë. Afati kohorë për këtë është 15 vite, d.m.th kjo jepet me afatshkurt përmes ankandit publik. 

Procedurat tjera të dhënies në shfrytëzim të kësaj prone i merr përsipër komisoni, i cili formohet dhe zhvillon të 

gjitha procedurat për dhënie në shfrytëzim të pronës komunale. 

     z.Bekim Azizi, kryesuesi: Kjo është një pjesë në Tërpezë prej 300 metrave katror, d.m.th është 3 ari. Kjo 

është një tokë bujqësore, është për me ja mundësu furnizimin me ujë disa familjeve që kanë probleme. Hapi 

debat për këtë pikë të rendit të ditës. Pasi që nuk ka për debat: a jeni që kjo të del në ankand? Pra, me të gjitha 

votat pro, pa asnjë votë kundër, asnjë abstenim miratohet edhe kjo pikë. 

     Si pikë e tretë e rendit të ditës: 

     3. Propozim për shqyrtimin dhe miratimin e propozim vendimit për formimin e komisionit për 
zbatimin e procedurave dhe vlerësimin e ofertave për dhënien në shfrytëzim të pronës së paluajtshme të 
komunës. (pika nga seanca e kaluar) 

     z.Bekim Azizi, kryesuesi: D.m.th e njëjta pikë është komisoni që hecë procedurat, komisoni d.m.th është 

propozu. E keni materialin, nga ekzekutivi: Fatmir Salihu, Fitim Selmani, dhe dy përfaqësues nga kuvendi dhe 

një anëtar nga shoqëria civile. D.m.th nga kuvendi është, Ekrem Ymeri dhe Liridona Bislimi, nga shoqëria civile 

Shyqeri Halabaku. Pra, e qes në votim këtë komision. Pra, me të gjitha votat pro, pa asnjë votë kundër, asnjë 

abstenim miratohet dhe ky komision. 

     Si pikë e katër e rendit të ditës: 

     4. Propozim për shqyrtimin dhe miratimin e propozim vendimit paraprak për dhënien në shfrytëzim 
të  pronën komunale përmes procedurës së shprehjes së interesit 

      z.Hasan Aliu, nënkryetar i komunës: Do ta marrë fjalën unë, për shkak se në KPF kam qenë unë dhe kam 

marrë për obligim që ta paraqes unë, për shkak se kam marrë obligime dhe nga ana juaj, se propozimi në fjalë 

do të jetë në pyetje prej 50 ari, për shkak se në KPF janë ngritë shumë shqetësime në lidhje me këtë. Ndoshta 

këtë informacion e kisha pas jo të mjaftushëm, se ky e kish për një fabrikë dhe ka kërku për 50 ari. 

     z.Jakup Demiri: Tek neni 4 nuk lexohet. Për këtë po pyes se nuk e kam të kjart. 

     z.Taulant Haxhiu: Nënkryetar, kryesues, besoni që këtu na kanë ardh shumë prona me i shfuqizu. Na kanë 

ardh shumë dhe për biznese, veç kallëzo qe 2 - 3 vite çka kemi dhanë deri sot, a ka fillu dikush me punu me 

lulëzu në këto prona që kemi dhanë deri tash. 

     z.Hasan Aliu, nënkryetar i komunës: Shqetësimi yt është dhe i joni, por cila është detyra e ekzekutives dhe 

vendimmarrjes. Është me ju kriju hapësirë për me u zhvillu. Ne shancet ja japim, taksat vjelmi konformë asaj që 

është obligative me pagu dhe ja caktojmë afatshmërinë. Nuk e nisë, ja marrim dhe ajo është e jona. 

     z.Taulant Haxhiu: Pse nuk po e formojmë një komision me kqyrë a janë tu punu, a kemi, kush është tu e 

kontrollu, qe 3 - 4 vite tu e qu dorën, asnjë copë kush nuk e ka qitë.  

     z.Bekim Azizi, kryesuesi: Ne diskutum dhe në kuvend te propozim vendimi. Ka qenë 2 hektar, d.m.th 

vendimi është për 50 ari. Pasi që nuk ka për debat: a jeni që kjo pikë të kaloj? Pra, me të gjitha votat pro, pa asnjë 

votë kundër, asnjë abstenim miratohet dhe kjo pikë. 

     Si pikë e pestë e rendit të ditës: 

     5. Propozim për shqyrtimin dhe miratimin e propozim vendimit për formimin e komisionit për 
zbatimin e procedurave dhe vlerësimin e ofertave për dhënien në shfrytëzim afatgjat të pronës së 
paluajtshme të komunës 

     z.Bekim Azizi, kryesuesi: D.m.th, për të njëjtën pronë është propozu komisioni, Xhelal Veseli dhe Alban 

Sokoli. Tash propozimi vjen nga PDK dhe një prej VV. D.m.th nga kuvendi janë Taulant Haxhiu dhe Nexhat 

Halili, dhe nga shoqëria civile është Albulena Selmani. A jeni që të miratohet ky komision? Pra, me gjitha votat 

pro, pa asnjë votë kundër, asnjë abstenim miratohet edhe kjo pikë. 

     Si pikë e gjashtë e rendit të ditës: 
     6. Propozim vendim për ndryshimimin e Vendimit 01-0352-1354, të datës 29.11.2024 për formimin e 
komisionit për zbatimin e procedurave për dhënien e ofertave në shfrytëzim të pronës së paluajtshme 

     z.Bekim Azizi, kryesues: Është për zëvendësimin e z.Shefki Aliut, pasi ka kërku të zëvendësohet. Propozimi 

ka ardh që të zëvendësohet me Feat Shaqirin.Është punëtor i kadastrit. Pra, me ngritje dore: a jeni që të bëhet ky 

zëvendësim. Me të gjitha votat pro, pa asnjë votë kundër, asnjë abstenim miratohet dhe kjo pikë. 

     Si pikë e shtatë e rendit të ditës: 
     7. Propozim vendim për dhënien në shfrytëzim të pronave të paluhatshme të komunës, kompanisë 
kosovare për distribuim dhe furnizimin me energji elektrike KEDS, për vendosjen e trafove elektrike 

     z.Bekim Azizi, kryesues: Hapi diskutim për këtë pikë. Pasi që nuk ka për diskutim e qes në votim. Me të 

gjitha votat pro, pa asnjë votë kundër, asnjë abstenim miratohet dhe kjo pikë. Me këtë përfundojmë këtë seancë. 

Mirë u pafshmi në seancën e radhës. 

Mbledhja përfundoi me punë në ora 12:30 min. 

 

    Procesmbajtësi:                                                                                            Kryesuesi i Kuvendit Komunal: 
    Fatlum Demiri                                                                                                                Bekim Azizi 
__________________        ____________________ 


